
Útg. Dags. Lýsing Nafn

Byggingarlýsing

Almenn lýsing
Á lóðinni  Móavegur 4 á Selfossi er fyrirhugað að reisa kirkjubyggingu fyrir Kaþólsku kirkjuna 
á Íslandi .
Byggingin samanstendur af Kirkjuskipi, safnaðaheimili og íbúðahluta fyrir presta og er
hönnuð á grundvelli algildrar hönnunar . Hönnuður telur að hægt sé að uppfylla allar 
stærðarkröfur fyrir þau not sen þörf krefur.. 
Aðgengi að byggingunni er fyrir akandi og gangandi umferð frá Móavegi að bílastæðum. Frá 
bílastæðum er upphitaður gangstígur að aðalinngangsdyrum. 
Frágangur lóðar á lóðarmörkum er framkvæmdur í samráði við lóðarhafa aðliggjandi lóða.
Varðandi ýmis ákvæðum byggingarreglugerðar er vísað í meðfylgjandi greinargerðar 
aðalhönnuðar fyrir 
Aðgengi slökkviliðsbíla er tryggt .

Helstu stærðir og nýtingarhlutfall

MHL                 Flatarmál (m2)        Rúmmál (m3)            Lóðarstærð (m2)            
Nýtingarhlutfall  (m2)
Mhl01                  714                      3995.5                   9634     
Mhl02                    12.3
Mhl03 (B-rými)
Bílastæðabókahald
Skal gert ráð fyrir tengibúnaði vegna hleðslu rafbíla við hvert bílastæði samkvæmt ákvæðum 
BR. gr.  6.7.1. Bílastæði eru 1 stæði við hvern eignahluta 

Burðarvirki
Sökklar og botnplata, útveggir , berandi innveggir og þakplata yfir flötum hluta byggingar er  
staðsteypt með járnbentri steinsteypu. Þakvirki risþaks  er úr timbri.

Útveggir
Útveggir eru einangraðir að utanverðu með 100mm steinull og klæddir með sementsplötum 
sem límdar eru á viðurkennt festingarkerfi sem fest er við stein. Litur í ljósum litaskala.
Gæta skal að loftbil milli einangrunar og veggjaklæðningar er a.m.k. 20 mm. Að innanverðu 
eru útveggir    sandspartlaðir  og málaðir.

Þakvirki
Þakvirkið samanstendur af flötu þaki að hluta til og risþaki yfir sjálfu kirkjuskipinu. Risþakið er 
úr timbri ,timbursperrum, sem klæddar eru með borðaklæðningu og rakavarðar með 
viðurkenndum þakpappa og síðan klætt með læstri málmklæðningu .Þakvirkið er einangrað 
með 220mm þakull með undirliggjandi rakasperru og
klætt með loftklæðningarefni í flokki 1.Gæta skal vel allan frágang  rakasperrunar og eins 
loftunar þakvirkis.

Gluggar og útihurðir
Allir gluggar eru verksmiðjuframleiddir úr timbri /áli og glerjaðir með tvöföldu K-gleri.
Útihurðar eru úr timbri. Gluggar ná ekki niður fyrir 60 sm. og krafa um öryggisgler .

Loftræsting
Húsið er loftað með náttúrulegri loftræstingu opnun glugga og hurða. Í aflokuðum 
gluggalausum rýmum og eldhúsum verður vélknúín loftræsting.

Einangrun, heildarleiðnitap og heildarorkuþörf. 
Einangrun er í samræmi við gildandi byggingarreglugerð nr. 112

Niðurstöður varmatapsútreikninga
Heildarvarmatap á fermetra húss: 0,70 W/m² °C. Útreikningar skv. gr. 13.2.3.

U-gildi byggingarhluta         W/m2K               Einangrunarþykkt (mm)                           
Gerð
U-gildi Útveggja                      0,34 W/m2K                                  100mm             
Plasteinangrun
U-gildi Glugga                        1,50 W/m2K                       
U-gildi Hurða                          1,80 W/m2K   
U-gildi Botnplata                     0,24 W/m2K                                   100mm            
Plasteinangrun
U-gildi viðsnúið                       0,24 W/m2K                                   200mm            
Plasteinangrun
Ugildi Sperruþak                     0,19 W/m2K                                   200mm            Steinull
Innanhúsfrágangur 
Allir léttir veggir eru úr hlöðnum gifssteinum eða sambærilegu .Allir veggir í votrýmum eru úr 
vatnsheldu efni
Lagnir
Húsið er upphitað með gólfhitalögn. Neysluvatns og þrifalagnir eru plastlagnir. Varmaskiptir er 
notaður fyrir heitt neysluvatn og er hann staðsettur við inntak í húsið. Hitastig er hámark 60°C 
til 65°C. Allar lagnir eru leiddar um lagnastokka niður í grunnlagnakerfi hússins. 
Hljóðvist

Hljóðvistartexti á aðaluppdrætti Móavegar 4 á Selfossi

Varðandi hljóðvistarkröfur er miðað við Byggingarreglugerð nr. 112 með áorðnum breytingum og Íslenskan Staðal ÍST 45:2016. Hér er bent sérstaklega á töflur 1 til 8 í staðlinum, sem eiga sérstaklega 
við íbúðarhúsnæði, töflu 59 fyrir menningarhús (kirkjur) og töflu 53 fyrir samkomusali (veitingasali) hér er miðað við hljóðflokk C. Nánar má sjá í staðlinum sjálfum. Hér eru dregnir fram helstu þættir sem 
gæta þarf við hljóðvistarhönnun Móavegar 4 á Selfossi.

Í töflu 1 má lesa lofthljóðeinangrun í hljóðflokki C : R’w =
1. Innbyrðis milli íbúðareininga og sameignar 55 dB
2. Á milli íbúðareininga og atvinnustarfsemi 60 dB
3. Á milli íbúðareininga og sameignar 48 dB

Í töflu 53 og 59
Vísað er til texta í skýrslunni hér að framan      

Í töflu 5 má lesa hámarks hljóðstig frá umferð í hljóðflokki C : Lρ,Aeq 24h =
1. Í íbúðum frá umferð  30 dB
2. Í íbúðum 45 dB max 10 atvik eða fleiri á einni nóttu kl 23 til 07, en ekki einstök atvik
3. 5 dB hærri gildi eru leyfð í eldhúsum, baðherbergjum, þvottaherbergjum o.þ.h

Lýsing á aðstæðum
Í húsinu er kirkjuskip sem er 224,5 m2 með 22 kirkjubekkjum, skrúðhús sem er 12,5 m2, tveir skriftarstólar sem er 3m2 hvor, samkomusalur sem er 135,2 m2 , eldhús við samkomusal sem er 11,7 m2 . 
Í samkomusalnum eru 9 skrifborð og stólar fyrir fyrilestra. Aðliggjandi er gangur 7,6 m2. Inn af honum er geymsla sem er 11,5 m2, dyr inn í anddyri sem er 32,9 m2 og aðrar út. Út frá anddyrinu eru 
fatahengi, 7 snyrtingar og svo dyr inn í gang sem er 7,9m2 og aðliggjandi þvottarými og viðtalsherbergi og dyr inn í hol, inn af því er herbergi með snyrtingu. Út frá holinu eru tvær íbúðir og þar fyrir utan er 
verönd sem er 72,6 m2 . Sjá grunnmynd aðaluppdráttar.

Útihávaðagildi miðað við hljóðflokk C:
1. Á útisvæðum og fyrir utan glugga á a.m.k. við eina hlið íbúðar 50 dB(A)
2. Samkvæmt fyrirliggjandi hávaðatölum frá byggingarfulltrúa Selfoss virðist ofangreint geta staðist.

Lýsing á lausnum
Hljóðvist
Samkvæmt hljóðflokki C, skal hljóðeinangrun milli svæða í húsinu vera 55 dB en milli íbúða og ganga má samkvæmt ÍST45:2016 vera 48 dB. Hurðir að íbúðum skulu hafa hljóðeinangrunargildið R‘w=46 
dB. Undir gólfefni íbúða og samkomusalar skal nota Silent Pro DS hljóðdeyfidúk eða tilsvarandi. Sjá upplýsingar hér að neðan. Þar sem ekki eru neinar sérstakar kröfur um hljóðeinangrun eða ómtíma 
innan íbúða má nota gipsveggi sem hafa hljóðeinangrunargildið Rw=40 dB og loft mega vera máluð steinloft. Til að mæta kröfum um umferðahávaða skal nota misþykkt gler í samfellu sem er 6+20+
4mm, sem gefur hljóðeinangrunina R'w 36 dB í alla glugga. Reiknað er með opnanlegum gluggum, en setja skal einnig hljóðdeyfðar loftrásir með a.m.k. 40 dB hljóðdeyfingu við glugga sem snúa að 
helstu umferðaræðum. Jafngildishljóðstig yfir 24 klukkustundir vegna umferðarhávaða inni í íbúðunum skal ekki vera hærra en 30 dB(A), inn í kirkju 25 dB(A) og í samkomusal 35 db(A). Á veggi 
kirkjusalar skal setja 76 mm þykkar Broadway hljóðísogseiningar, gráar að lit, sem þekja 25% af veggflötum kirkjunnar.

BRUNAVARNIR
Eftirfarandi brunahönnun og brunavarnalýsing er gerð af Brunahönnun slf (mál nr. 21-400) í desember 
2021 fyrir Móaveg 4, Árborg. Til grundvallar lausnum brunavarna er byggingarreglugerð nr. 112/2012 
og 350/2013 með síðari breytingum, grein 9.2.2 liður b.    
Ekki er um að ræða frekari brunavarnaskýrslu.

Flokkun og notkun byggingar
Byggingin verður í notkunarflokki 2 skv. byggingarreglugerð um er að ræða kirkju og samkomusal 
ásamt stoðrýmum. Hluti hússins er hins vegar með gistiíbúðum og sá hluti hússins er í notkunarflokki 
4. 

Notkunarskilmálar 
Miðað er við að kirkja rúmi allt að 180 manns. Samkomusalur rúmar allt að 140 manns. Setja skal 
upp skilti með tilgreindum hámarksfjölda við inngang í báða sali hússins. 

Brunahólfun
Meginbrunahólf:
Kirkjuskip, samkomusalur og tengd rými eru eitt meginbrunahólf, um 460 m2.  
Gistihluti hússins er eitt meginbrunahólf, um 135 m2.   
Hefðbundin brunahólf: 
Samkomusalur og tengd kaffiaðstaða er sér brunahólf.
Frávik og rökstuðningur: Einungis er létteldun í eldhúsi og því ekki krafa um að það sé sér brunahólf 
eða að heilsoðið rör sé frá eldun.   
Gistiíbúðir eru hvor um sig sér brunahólf með a.m.k. EI60 milli íbúða og EI60 fram í gang.
Gistiherbergi er sér brunahólf. 
Gangur og viðtalsherbergi ásamt þvottahúsi eru eitt brunahólf.
Kirkjuskip, skrúðhús, anddyri og tengd rými eru eitt brunahólf.

Burðarvirki 
Brunamótstaða aðalburðarvirkja er a.m.k. R90.
Brunamótstaða burðarvirkis þaks er a.m.k. RE0.

Klæðningar
Klæðningar eru skv. ÍST EN 13501.
Innanhúsklæðningar verða í flokki 1 (K10 B,s1-dO). 
Utanhúsklæðningar eru í flokki 1 (K10 B,s1-dO), steyptir fletir. 
Upphengd loft uppfylla a.m.k. B,s1-dO. 
Þakklæðningar á kirkjuskipi eru í flokki B(roof) (t2).   
Frágangur flötum þökum er með viðsnúnu þaki með rakavarinni pappalögn og einangruð með 
plasteinangrun sem er varin með dúk og þakmöl. Frágangur uppfyllir grein 9.6.10 í 
byggingarreglugerð. 

Flóttaleiðir
Frá engum stað er lengra en 25 m í næsta útgang. 
Þrjár óháðar flóttaleiðir eru frá kirkjuskipi, ein er beint út, önnur út í gegnum skrúðhús og þriðja út í 
gegnum anddyri. Flóttahurðir afkasta allt að 270 manns skv. byggingarreglugerð.   
Frá samkomusal eru þrjár óháðar flóttaleiðir, tvær þeirra eru beint út, þriðja er út í gegnum forrými. 
Flóttahurðir afkasta 270 manns skv. byggingarreglugerð. 
Frá gistiíbúðum og gistiherbergi eru tvær óháðar flóttaleiðir, annarsvegar út í gegnum hol og þaðan út 
en hins vegar beint út.
Frá viðtalsherbergi er ein flóttaleið sem er 5 metrar og því í samræmi við töflu 9.05 í 
byggingarreglugerð. 
Flóttahurðir frá kirkjuhluta byggingarinnar og samkomusölum skulu búnar neyðarslám.  
Brunaviðvörunarkerfi
Viðurkennt númerað brunaviðvörunarkerfi verður í öllu húsinu skv. ÍST EN 54 og reglum HMS. 
Stjórnstöð og yfirlitsmynd er í anddyri hússins. Kerfið verður tengt viðurkenndri vaktstöð.

Reyklosun
Reykræsing er almennt um glugga og hurðir.

Slökkvitæki
Handslökkvitæki verða sett upp skv. teikningum, t.d. 6 L léttvatn en 5 kg kolsýra við 
aðalrafmagnstöflu. Slökkvitæki skulu vera skv. ÍST EN 3. Slökkvitækin skulu sett upp af 
viðurkenndum aðila. Staðsetning slökkvitækja skulu merkt með til þess gerðum skiltum. 

Út- og neyðarlýsing
Út- og neyðarlýsing verður í öllu húsinu skv. byggingarreglugerð, ÍST EN 1838, ÍST EN 50172 og 
öðrum tengdum stöðlum.
Neyðarlýsing verður 5 lux yfir slökkvitækjum og handboðum.
Neyðarlýsing skv. „flóttaleiðum“ (1 lux) verður í flóttaleiðum anddyris, skrúðhúsi og á göngum.
Neyðarlýsing skv. “opnum svæðum” (0,5 lux) verður í kirkjuskipi, samkomusal og salernum fatlaðra. 
Út-ljós verða við alla útganga hússins og útmerkingar beint út frá gistiíbúðum skv. ISO 16069.
Í gistiíbúðum skal vera uppdráttur sem sýnir flóttaleiðir.  

Aðkoma slökkviliðs og slökkvivatn
Aðkoma slökkviliðs er frá Móaveg. Slökkvivatnsþörf hefur verið metin skv. leiðbeiningum HMS og er 
um 1250 l/mín. 

Eftirlit og viðhald brunavarnakerfa
Þjónustusamningur verður gerður um eftirlit og viðhald á brunavarnakerfum hússins
(brunaviðvörunarkerfi, handvirkum slökkvibúnaði og út- og neyðarlýsingu). Sett skal upp eigið 
eftirlitskerfi brunavarna fyrir kirkjuna á Móavegi 4, Árborg.   

